
«Чун суранлӑ тесе, ан хурлан-ха, тӑван …» 

 

Чун суранлӑ тесе, ан хурлан-ха, тӑван, 

Пулӑшма та май ҫук, мӗн тӑвам? 

 

Пурнан пурнӑҫ ҫӳпҫи хӗн-асапсӑр пулмасть,  

Ыр сӑмахӑн хакне нимле ылтӑн тӑмасть. 

 

Хӗн-асап ман ума та килет тек-текех,  

Пурпӗрех хурланмастӑп ытла сан пекех. 

 

Пурӑнап ӗмӗтпе, килес кун ҫутипе  

Ҫыркалатӑп хӗнпе, хӗнпе те хӗмпе. 

 

Шанчӑк пур, ӗмӗт пур, тӑван, кур,  

Хӗн-хура таптаса урусен айне хур. 

 

Чӗрӳпе ҫирӗплен, чунупа та хӗмлен,  

Ҫунат хуш та ҫӗклен, эс телейшӗн ӗҫлен. 

 

Хӑвӑн пек ҫынсемпе, ҫунакан чунсемпе  

Пӗр ҫул туп, ут ялан вӗсемпе. 

 

Телее хутӑрла, ӗҫӳнте ялан ҫун,  

Сурана сыватать ӗҫре канӑҫнӑ чун. 

 

Ман сӑмахӑм сахал, ҫак сӑмах – ман халал,  

Ӗҫлеме пуҫлама туп, тӑванӑм, вӑй-хал. 

